Laboratoriya № 3

Mavzu: Unning oqligini aniqlash.

Ishdan maqsad: Unning oqlilik ko‘rsatkichi aniqlash usulblarini o‘rganish. Bug‘doy uni sifatini aniqlash va baholash.
Adabiyot
GOST 9404-88, GOST 27493-87

Uskuna va jixozlar: 


1. un namunalari

                       2. byukslar

                       3. kimyoviy stakan


4. tarozi

                       5. qisqich

                       6. FPM-1 laboratoriya asbobi

                       7. etalon

                       8.elaklar to’plami

                                    Asosiy tushunchalar:
Unning oqligi. Bu ko‘rsatkich qobiq va endosperm rangining turliligiga asoslangan holda undan donning chekka qismlarini ajratish tozaligi bilan baholanadi. Oqlik unning tovar qiymatini baholashda katta o‘rin o‘ynaydi. Bu ko‘rsatkichni fotoelektrik asbob yordamida aniqlash mumkin. Katta tajribaviy materiallarda un oqligi bilan qo‘llanish darajasi o‘rtasidagi o‘zaro bog‘likdik ko‘rsatilgan. Un oqligini laboratoriya asboblarida va masofada nazorat qilish asbob-anjomlarida aniqlash mumkin. Laboratoriya asboblaridan keng tarqalgani FPM-1. (rasm 1.). U un rangi tusini va oqligini aniqlashda qo‘llaniladi. U fotometr, ferrorezonans stabilizatori va zichlovchi qurilmadan tashkil topgan. Asbobning ishlash prinsipi ikkala yelkada nazorat qilinayotgan un va etalon uni namunasidan qaytgan yorug‘lik oqimi jadalligining op​tik-elektrik xususiyatlarini solishtirishga asoslangan. FPM-1 asbobidan 100 bo‘limgacha darajalangan shkalaga ega

1-rasm . FPM-1 uni oqligini aniqlaydigan moslama
Ishni bajarish tartibi
Un namunalari o‘lchash uchun zichlovchi qurilmalarni qo‘llagan holda mahsus qinlarda tayyorlanadi.
Un oqligi SZS-7 yorug‘lik filtrini qo‘llab, pribor shkalasining shartli birligi bo‘yicha tiniklik koeffitsiyenti kattaligi bilan aniklanadi, Asbobning ko‘rsatish aniqligiga rangning tusi va unning yiriqligi ta’sir qiladi.

Rangning tusi SZS-7 va OS-14 yorug‘lik filtridan olingan qiymatlarni qo‘llagan holda nomogramma yordamida aniqlanadi. unining yorug‘ligi namunani № 5 -- va № 61  - raqamli elaklari bo‘lgan elak-analizator yordamida 3 daqiqa davomida elab aniqlanadi. Yirikligi bo‘yicha un fraksiyalarining kiymati № 25-raqamli elak elanmasi va № 61- raqamli elakning qoldig‘i bilan baholanadi.

Quyida tusni aniqlash  bo‘yicha un fraksiyalarining qiymatlari keltirilgan. 
Tusni aniqlash bo‘yicha un fraksiyalarining qiymatari, %  2-jadval
	Tusi
	Unning navi

	
	oliy
	birinchi
	ikkinchi

	Oq va kul rang 
	        20 
	       30 
	        50 

	Och sariq va rangli 
	       25 
	       35 
	       55 

	Sariq 
	       30 
	       40 
	       60 


Kamaytirilgan miqdorda 25/61 yiriklik fraksiyasidagi unda o‘rnatilgan qiymatlar bilan taqqoslaganda un oqligining o‘lchangan ko‘rsatkichlari har qaysi to‘liq 5% hisobidan quyidagicha oshiriladi: oliy nav bo‘yicha bitga bo‘limga, birinchi nav bo‘yicha - bir yarim bo‘limga va ikkinchi nav bo‘yicha -  ikkita bo‘limga, bu fraksiyalarning oshirilgan mikdori holatida esa oqlik qo‘rsatkichlari kamaytiriladi.

Xulosa: Laboratoriya uskunasining ko‘rsatkichlarini daftarlariga qayd etib boradilar.Xar bir unning turiga qarab ajratish uslublarini o‘rganib oladilar.
Laboratoriya ishi № 4

Mavzu: Bug‘doy uni yirikligini va kleykovinasini aniqlash
Ishdan maqsad: Bug‘doy uni yirikligini, kleykovinasi miqdori va sifatini aniqlash uslubini o‘rganish. Bug‘doy uni sifatini aniqlash va  baxolash.
Adabiyot GOST 26574-85, [3], bet 296-297

Asbob va uskunalar:


1. Laboratoriya elaklari,

2.Laboratoriya elovchi uskuna

Z.Texnik tarozi

4.Un navlari namunalari. 

5.IDK-1 asbobi

6.Termometr (50°) 

7.O‘lchov silindri 25ml
I. Bug‘doy unini yirikligini aniqlash

Asosiy tushuncha:
Un zarrachalarining yirikligi ularning o‘lchami bilan aniqlanadi. Navli un tortishda un zarrachalarining o‘lchami 1mkm dan 240mkm gacha bo‘lishi mumkin. Unning navi qanchalik yuqori bo‘lsa, un zarrachalarining o‘lchami shunchalik kichik bo‘ladi.

Un zarrachalarining o‘lchami xamirda boradigan biokimyoviy va kolloid jarayonlarning tezligiga, shunday kelib chiqib, xamirning xossalariga, nonning sifatiga va chiqishiga ta’sir qiluvchi omildir.

Oliy va birinchi navli un zarrachalarining o‘lchami bir necha mikrometrdan (mkm) 180...190 mkm gacha o‘zgarib turadi.

Odatdagi nonvoylik unida zarrachalarning taxminan yarimisining o‘lchamlari 40...50 mkm dan kichik, kolganlari esa 40...50 dan 190 mkm oralig‘ida bo‘ladi.

Yumshoq bug‘doydan olingan un zarrachalari qattiq bug‘doydan olingan un zarrachalariga qaraganda kichik o‘lchamli bo‘ladi.

Unning keragidan kam yoki ortiqcha maydalanishi uning nonvoylik xossalarini yomonlashtiradi. Juda katta zarrachali undan tayyorlangan nonning xajmi kichik, g‘ovaklarining pardalari qalin, qobig‘i oq rangda bo‘ladi. Keragidan ortiqcha maydalangan undan tayyorlangan nonning hajmi kichik, kobig‘i qoraygan, mag‘zi qora bo‘ladi.

Optimal o‘lchamdagi undan sifati yaxshi non olinadi. Un zarrachalarining optimal o‘lchami dondagi kleykovinaning miqdori va sifatiga ko‘ra belgilanadi. Kleykovina qanchalik kuchli bo‘lsa un shunchalik ko‘p maydalanishi kerak. Nonvoylik nuqtai nazaridan o‘lchamlari bir xil bo‘lgan undan foydalangan ma’qul.
Ishni bajarish tartibi:
Bug‘doy uni yirikligini aniqlash uchun o‘rta namunadan navli undan 50gr. jaydari unidan 100 gr namuna olinadi. Namuna RA-5, RL-47 laboratoriya elovchi uskunasida yoki qo‘lda, elaklar yordamida elanadi. Elaklar raqamlari va standart bo‘yicha elak ustidagi qoldiq yoki elanma miqdori meyori quyidagi jadvalda kursatilgan.

Elaklar raqamlari va standart bo‘yicha elak ustidagi qoldiq yoki elanma                                     miqdori meyori                           3-jadval
	Maxsulot

nomi
	Ipak elak
	Ipak elak elanmasi

	
	Elak raqami
	Foiz miqdori
	Elak raqami
	Foiz miqdori

	Oliy navli un
	43
	5
	-
	-

	Birinchi navli un
	35
	2
	43
	80 (kam emas)

	Ikkinchi navli un
	27
	2
	38
	65

	Jaydari (oboynaya) uni
	0,67
	2
	38
	35


Xulosa: Namuna elangan elak ustidagi qoldiq elanma texnik tarozida ulchanadi va foizda ifodalanadi. Natija standart bilan taqqoslanadi.

II. Bug‘doy uni kleykovina miqdorini va sifatini aniqlash. 

Asosiy tushuncha:
Yopishqoqlik - bu bug‘doy unidan olingan xamirni yuvganda qo‘lda qoladigan yopipishqoq, moddadir. Kleykovina asosan oqsillardan va ko‘p bo‘lmagan miqdorda kraxmaldan, kletchatkadan, yog‘lardan va mineral moddalardan tarkib topgan. Javdari undan faqat maxsus usuldan foydalanib kleykovina olish mumkin.

Bug‘doy unining non xususiyatlari undagi kleykovina miqdoriga xamda uning mustaxkamlik va cho‘ziluvchanligiga bog‘liq. Shuning uchun undagi kleykovina miqdoriga va sifatini baxolash kerak.

Tegirmonlarda texnologik jarayonni tashkil qilish va borish qoidalariga binoan kleykovina miqdori quyidagicha bo‘lishi kerak: oliy navli  unda  28  %dan  kam  bo‘lmagan,  birinchi  navlida   - 30%,  ikkinchi navlida - 25%, oboyniy navlida -20%, 

Sifati bo‘yicha kleykovina 2 gruppadan past (kam) bo‘lmasligi kerak. Ishni xar bir talaba 2-soat davomida mustaqil. Davlat standartiga muvofiq, kleykovina sifati, uniig rangi (tiniq, kulrang, bshg‘iq,), cho‘ziluvchanligi (qisqa -10sm gacha bo‘lganda; o‘rtacha 10-20sm gacha bo‘lganda; uzun -20sm dan yuqori bo‘ladi) va elastikligi (yaxshi, qoniqarli va qoniqarsiz) deb xarakterlanadi. Kleykovina ranga yuvilgan zaxotiyoq aniqlanadi. Kleykovina cho‘ziluvchanligi va elastikligini aniqlash uchun uning umumiy massasidan 4g ajratiladi, qo‘lda (barmoqlar yordamida) ezib (zichlanib) dumaloq-sharcha tayyorlanadi, uni 18±2 °S temperaturali suvli chashkaga (idishga) joylanadi. Shundan keyin bu sharcha chizgich ustida chiziladi. Elastiklik kleykovina bo‘lakchisini dastlabki shakliga tiklash darajasi va tezligi bo‘yicha aniqlanadi. 

Yaxshi zichlikdagi elastiklikka ega bo‘lgan kleykovina shaklini deyarli tiklaydi, qoniqarli elastikdagini esa yaxshi va qoniqarsiz elastiklik esa yaxshi va qoniqarli orasidagi xolatni egallaydi. Elastiklik va cho‘ziluvchanlik bo‘yicha kleykovina uch turga bo‘linadi; 1-yaxshi elastikli-cho‘ziluvchanligi bo‘yicha uzun va o‘rtacha; 2-yaxshi elastikli-cho‘ziluvchanligi bo‘yicha qisqa, xamda qoniqarli elastikli, cho‘ziluvchanligi bo‘yicha qisqa o‘rtacha va uzun; 3-kam elastikli-qiyin cho‘ziluvchan, cho‘zilganda tushib ketadigan; o‘z massasini og‘irligidan bo‘linib ketadigan, yoyilib ketadigan xamda noelastik, burdalanib ketadigan.

Bundan tashqari, kleykovina sifatini xarakterlash uchun aniqroq ko‘rsatkichlarni olishga imkon beradngan IDK-1 laboratoriya pribordan keng foydalaniladi. Undan foydalanilganda yuvilgan kleykovinadan 4g massali tortishma ajratiladi va 15minugga 18±2 °S temperaturali suvga tindirish uchun solinadi. Bu vaqt o‘tgandan keyin dumaloq sharchasi privorni stolchasini o‘rtasiga qo‘yiladi, "Pusk" degan rele bosmasi bosiladi va uni bosilgan holatda 2-3s davomida ushlab turiladi. 30s dan keyin yukni siljishi avtomatik ravishda to‘xtaydi, "Otschet" lampochkasi yonadi. Pribordagi shkala strelkasi kleykovinani mustaxkamlik xususiyatlarini xarakterlaydigan miqdorini ko‘rsatadi. Kleykovina siratlari bo‘yicha guruxlarga ajratish jadvalida keltirilgan tavsiyalar asosida bajariladi. 
	65-85
	1
	O‘rtacha

	85-105
	2
	Qoniqarli kuchsiz

	105-120
	3
	Qoniqarsiz kuchsiz


Kleykovina IDK-1 priborini shartli birliklardagi sifati 4-jadval 

	Pribor ko‘rsatkichlari shartli birlikda
	Kleykovina sifatini guruhi
	Kleykovina tavsifnomasi

	45 dan kam
	3
	juda kuchli

	45-65
	2
	kuchli


Kleykovina tekshirilganda keyin uning dumaloq stoldan olinib, stolcha quruq xolatgacha artiladi. Sinovlardan oldin pribor elektr toki manbaiga ulanishi va u ish vaktida yoqilishi lozim.
Ish bajarish tartibi:
Xar bir talaba ko‘rsatilgan un namsunasidan olishi kerak. Bu namunadan 25g massali yurtishma ajratiladi, uni chinni maydalagichga (chashka) solinadi va 14ml suv quyiladi. Ko‘rgich yoki shpatel bilan xamir bir xil massa xosil bo‘lguncha muntazam arlashtiriladi. Tayyorlangan xamir sharcha xolatigacha dumaloqlanadi va usti yassi soat shishasi bilan yopilgan piyola (chashkaga) 20 min ga qoldiriladi, bundan so‘ng kleykovina kuchsiz suv oqimida №38-43 (46k-49k) kapron yoki ipakdan tayyorlangan elaklar ustida yuviladi. 5-jadval Bunda ajralib ketgan kleykovina bo‘lakchalari isrof bo‘lmasligi uchun yaxshilab e’tibor bilan yig‘iladi va ular umumiy massaga qo‘shiladi.

Kleykovinani suv tiniq bo‘lguncha bajariladi. Kleykovinadan siqib olinganda qo‘shimcha ravishda xavo rang namini suvini bor yo‘qligiga qarab ya’ni suvda kraxmal borligini tekshirib o‘tkaziladi. Buning uchun kleykovinadan olingan suv tomchisiga yodning eritmasi tomchisi tomiziladi.
Agar suv xavo rang tusga kirmasa kraxmalni to‘liq chiqib ketganini ko‘rsatadi. Yuvilgan kleykovina miqdori massasini tortib aniqlanadi.

Kleykovina mustahkamlik xususiyatlarini aniqlash uchun 4 g li tortishma ajratiladi, dumaloq sharcha yasaladi va ulardan bittasi keltirilgan uslub bo‘yicha IDK-1 priborida, ikkinchisi esa 9404-60 DAST dagi keltirilgan uslub bo‘yicha tekshiriladi. Ishni natijalari jadvalga yoziladi.
Unning kleykovinasini miqdoriy sifatini baxolash natijalari. 6-jadval
	Unni navi 
	Kleyko

vina miqdori %
	Sifatini baholash

	
	
	Rangi
	Cho‘ziluvchanligi. Sm
	Elastikligi 
	Standart bo‘yicha guruxi 
	IDK-1 asbob birgalik- da 

	
	
	
	
	
	
	

	
	
	
	
	
	
	


Kleykovina sifatini aniqlagandan keyin bu un namunasini kleykovina miqdoriy va sifatini aniqlash natijalari bo‘yicha ko‘rsatilgan navga to‘g‘ri kelishi to‘g‘risida xulosa qilinadi va IDK-1 priborida va standartdagi usul bo‘yicha olingan sifat ko‘rsatkichlari taqqoslanadi.
